[bookmark: _GoBack]               7нче сыйныфта(рус төркеме) татар әдәбияты дәресе
Тема: Татарстанның  милли  китапханәсе
Максат:
1. Татарстан милли китапханәсе турында мәгълүмат бирү;
2. Диалогик, монологик сөйләм телен үстерү, лексик сүзләрне кулланышка кертү, үз фикереңне дәлилли белергә  өйрәтү, ишетеп аңлау күнегүләре аша игътибарлылыкны үстерү;
3. Туган якның  мәдәниятен өйрәнүгә кызыксыну уяту, күренекле кешеләргә карата ихтирам хисе тәрбияләү, аудитория алдында уз-үзеңне итәгатьле тоту күнекмәләрен ныгыту.

Дәрес материалы:
1. “Правила пользования Национальной библиотекой РТ”, Казань, 2008 г.
2. “Национальная библиотека РТ (к 140 – летию первой публичной библиотеки в г.Казани, “Милли китап”, 2005 г.
3. Журнал “Татартстан Милли китапханәсе”, “Милли китап”, 1997 г.
4. Р.З.Хәйдәрова, Р.Л.Малафеева “Татар теле”, 7 сыйныф

Җиһазлау:
1. Проектор
2.Компьютер
3. Татарстан республикасының  милли китапханәсе турында презентация, слайдлар.
Дәрес тибы: ЛКК


Дәрес барышы

I.1.Оештыру.
- Исәнмесез, укучылар! Хәерле көн!  Дәресебезне башлыйбыз. Бүген бездә кунаклар бар. Кунак килү- зур шатлык ул. Кунаклар булгач, дәресебез тагы да матуррак узар.
- Бүген сыйныфта кем дежур ?
- Бүген дәрестә кемнәр юк ?
- Бүген ничәсе ?
- Атнаның кайсы көне ?
2.Актуальләштерү.
Фонетик зарядка
ә авазының дөрес әйтелеше өстендә эш оештыру, хор белән кабатлау.

1 нче слайд
Укучылар, әйдәгез әле,өй эшләрен тикшереп алыйк. Үткән дәрестә мин сезгә Казан шәһәре турында кабатларга биргән идем.
- Татарстан республикасының башкаласы нинди шәһәр ?
- Казан шәһәре.(1нче слайд)
- Кайсыгыз Казан шәһәре турында сөйләп бирә?
- Казан-борынгы шәһәрләрнең берсе. Казанда миллионнан артык кеше яши. Казан – студентлар һәм  галимнәр шәһәре. Анда урта һәм югары уку йортлары бик күп. Казан – танылган мәдәни үзәк. Шәһәрдә 6 театр эшли. Бүгенге Казан зур, матур. Казанның меңъеллыгына метро төзелде, бик күп спорт комплекслары ачылып килә.
-Татарстанның беренче призеденты кем?(2нче слайд)
-Татарстанда хәзер кем призедент?(3нче слайд)
- Казанда нинди истәлекле урыннарны беләсез?
- Кремль, Петропавел соборы,Кол Шәриф мәчете, Сөмбикә манарасы, музейлар, китапханәләр  (укучылар шул турыда сөйлиләр).(4-10 нчы слайдлар)
- Бүген дәрестә без сезнең белән Татарстанның милли китапханәсе
белән танышырбыз. (11 нче слайд)
Иң беренче сүзлек өстендә эшлибез.(12 нче слайд)
II.Төп өлеш.
Яңа тема аңлату.
- Экранга карагыз, әле
Сүзлек эше.
Сирәк басма – редкое издание
хәзинә – сокровище , клад
җәмәгат ь – общественный
тупланган – накоплено
тантаналы төстә – торж ественно
- Яңа  сүзләрне сүзлекләрегезгә язып куегыз.
- Дәреслекәрегезнең 37 битен ачыгыз, мин текстны укып күрсәтәм, сез игътибар белән карап барыгыз.
(Текстны укытучы укып чыга)
- Хәзер укучылар ,текстны үзегез бер кабат эчтән генә укып чыгыгыз.
- Сез ничек уйлыйсыз, текстта нәрсә турында сүз бара ?
- Китапханә турында.
- Нинди китапханә турында ?
- Татарстанның милли китапханәсе турында.(13 нче слайд)
-Татарстан милли китапханәсенә кем нигез сала ?
- Николай Иванович Второв.(14 нче слайд)
- Николай Иванович Второв кемнең китапларын бүләк итә ?
- Әтисенең китапларын.
- Милли китапханә кайчан ачыла ?
- 1865 елның 24 гыйнварында.
- Хәзер, укучылар, текстны чылбыр рәвешендә укып тәрҗемә  итә барабыз.
(Укучылар бер-бер артлы текстны укыйлар, тәрҗемә  итәләр

Физкультминут.
Иртән тиз генә тордым 
Зарядкага тотындым
Уңга , сулга иелдем 
Чүгәләдем һәм тордым
Чиста итеп юындым 
Матур итеп киендем
Мәктәпкә йөгереп килдем 
Китап һәм дәфтәр әзер
Дәресләр бара хәзер.

Укучылар, Карина  белән Оля сезгә хәзер милли китапханә турында сөйләрләр.
- Карина:   Татарстанның милли китапханәсе Казанда, Кремль урамында иң матур биналарның берсендә урнашкан.
Казанда беренче җәмәгать китапхансе ачылуга зур өлеш керткән кешеләр әтиле-уллы Второвлар санала. Иван Алексеевич Второв гомере буе төрле телләрдәге китаплар, ж урналлар җыйган. Петербургка күчеп киткәндә Николай Второв әтисенең китапханәсен шәһәргә бүләк итеп калдырган. Шулай итеп, Казанда беренче китапханә ачылган.
Татарстанның төп китапханәсе 1991 елда Милли китапханә статусын алды. Бүгенге көндә милли китапханәнең  хәзинәсендә 3 миллионнан артык китап һәм документлар саклана.
Китапхандә төрле бүлекләр бар: борынгы кулъязмалар һәм сирәк китаплар бүлеге, дөнья әдәбияты бүлеге, фәнни әдәбият бүлеге һәм башкалар.
Хәзерге вакытта Милли китапхандә конференцияләр, язучылар белән очрашулар уздырыла, камера оркестры һәм җырчылар чыгыш ясый. Ел саен иң популяр китап конкурсына йомгак ясала.
-Оля:  Национальная библиотека РТ- одна из старейших библиотек. Создана в 1865 году в г. Казани как городская публичная библиотека. Основу её фонда составила коллекция Второва, известного библиофила и собирателя книг, переданная его наследниками в дар городу. Статус Национальной библиотека получила в 1991 году.
Национальная библиотека является главным государственным книгохранилищем национальной, республиканской, российской и зарубежной печати. Библиотека крупный информационный, научный, культурный и методический центр.
В структуре библиотеки более 20 отделов.
Национальная библиотека располагается в трёх зданиях в центре Казани. В основном здании, расположенном по улице Кремлёвской, д.33 находится отдел обслуживания. Отделы периодических изданий, литературы на иностранных языках и редких книг расположены в здании, построенном в начале 20 века и известном как бывший дом Пермякова (ул. К.Маркса,36)
В 1999 году открыто новое здание по адресу ул.Театральная 5. Здесь находятся абонемент татарской и краеведческой литературы, отдел искусств и редакционно-издательский отдел.

(Укучылар сөйләгәндә 16 нчы, 17нче, 18нче,19 нчы, 20 нче слайдлар күрсәтелә)
21нче слайд
Разиль Валиев портреты (Директор, председатель попечительского совета национальной библиотеки, писатель, общественный и государственный деятель, лауреат государственной премии РТ им. Г.Тукая, лауреат премии им.М.Джалиля, заслуженный работник культуры Российской Федерации, заслуженный работник культуры Республики Татарстан)
Күрәсезме, балалар, нинди атаклы кеше җитәкли милли китапханәне. Әле бит Р.Валиев шагыйрь дә. Аның  шигырьләренә композиторларыбыз җыр да язган.
(“Балачагым” җыры.) Без сезнең белән дәрестә аның нинди шигырен өйрәндек?(укучылар «Икеле» шигырен укыйлар)
Укучылар, китапханә белән тагын да ныграк танышу өчен дәфтәрләрегезгә китапханә сайтын язып куегыз(22 нче слайд)
 III.Ныгыту
- Текстны укыдык, тәрҗемә иттек, Карина белән Оляның чыгышларыннан белемнәребезне тирәнәйттек. Хәзер, әйдәгез, дәреслектәге күнегүләрне эшләп алабыз.(дәреслектәге күнегүләрне эшләү, диалоглар төзү)
-Безнең Нурлатта китапханә бармы? Сез аны беләсезме? Китапханәдә булганыгыз бармы? (23,24,25,26 нчы слайдлар)
-Безнең мәктәп китапханәсендә китаплар күпме? Китапханәгә сез еш йөрисезме?Укучылар, сез китапларны китапханәдән алып укырга яратасызмы, әллә интернет челтәре аша укыйсызмы?

IV Йомгаклау.
- Укучылар, без бүген дәрестә  нәрсә турында белдек ?
- Китапханә турында.
- Нинди китапханә турында ?
- Татарстан милли китапханәсе турында.
- Китапханә кайда урнашкан?
- Университет каршында.
- Университет кайсы урамда урнашкан?
- Кремль урамында.
- Татарстан милли китапханәсенә нигез салучы кем ?
- Николай Иванович Второв.
- Китапханәдә  нәрсәләр саклана ?
- Китаплар.
- Текстта китаплар турында нәрсә  диелгән ?
- Алар – иң  кадерле хәзинә.
- Китаплар ни өчен иң кадерле хәзинә ?
- Китаплар белем бирәләр.
- Белем турында сез нинди мәкальләр  беләсез ?
- Китап-белем чишмәсе.
- Ничек тәрҗемә ителә бу мәкаль?
- Книга-источник знаний.
(27 нче слайд.)
- Укучылар, бүген дәрестә бөтенебез дә бердәм булганга, дус булганга, эшебез барып чыкты. Дәрестә бик актив катнаштыгыз. Карина белән Оля өстәмә материал да әзерләп килгән (билгеләр кую).
 Өй эше: Текстның эчтәлеген сөйләргә – 1нче төркем
“Китапханә” темасына диалог төзергә – 2 төркем
- Менә, укучылар, бүгенге дәресебез ахырына якынлашты. Хөрмәтле кунакларыбыз белән саубуллашыгыз.
